
Här Claude WISELER 

Chamberspresident 

LËTZEBUERG 

Lëtzebuerg, de 9. September 2026 

Här President, 

Esou ewéi den Artikel 80 vum Chambersreglement et virgesäit, biede mir Iech, dës parlamentaresch 
Fro un d‘Madamm Ministesch fir Landwirtschaft, Ernärung a Wäibau weiderzeleeden: 

„ Nom extrem waarme Summer hu vill Baueren Abousse bei hirer Recolte ze bekloen. Als Ofsécherung 

kënne Bauere sech awer am Virfeld géint schlecht Recoltë bis zu engem gewësse Montant 

versécheren. De Staat bedeelegt sech zu 65% bei dëser Ausfallversécherung. 

An deem Kader wollte mir der Madamm Ministesch fir Landwirtschaft, Ernärung a Wäibau follgend 

Froe stellen: 

- Wéi vill Betriber hu bei der Ausfallversécherung matgemaach, opgeschlësselt op Betriber an op

d‘Fläch?

- Vu datt de Staat 65% vun de Käschte bei der Ausfallversécherung iwwerhëlt, wéi vill war dem Staat

seng Kontributioun insgesamt?

- Wéi vill Betriber si géint Frascht respektiv géint Dréchent verséchert?

- Wéi vill Schued gouf bis elo beim Gréngland gemellt? Sinn hei scho Suen ausbezuelt ginn?

- Wéi vill Schued antizipéiert d‘Madamm Ministesch bei den Akerkulturen a wéi vill kréien déi

concernéiert Betriber, déi géint Dréchent verséchert sinn, ausbezuelt?“

Mat déiwem Respekt, 

Luc EMERING André BAULER 
Deputéierten Deputéierten 

